V. LIRIA E SHPREHJES DHE E MEDIAS

E drejta e lirisé sé shprehjes pérfshin liriné e mendimit dhe liriné pér té marré ose pér té dhéné informacione
dhe ide pa ndérhyrjen e autoriteteve publike dhe pa marré parasysh kufijté shtetéror. Ushtrimi i kétyre lirive
gé pérmban detyrime dhe pérgjegjési, mund t'u nénshtrohet atyre formaliteteve, kushteve, kufizimeve
ose sanksioneve té parashikuara me ligj dhe gé jané té nevojshme né njé shogéri demokratike. Kjo e
drejté nuk kufizon autoritetet shtetérore gé t'u kérkojné ndérmarrjeve té transmetimit audioviziv, televiziv
ose kinematografik té pajisen me licencé. !

Liria e shprehjes €shté ndér themelet kryesore té shogérisé dhe njé ndér kushtet kryesore pér progresin
e saj dhe zhvillimin e secilit person. Kjo e drejté nuk mbron vetém informacionet ose ideté e pranueshme
[nga publiku] dhe ato gé konsiderohen jo-ofenduese, por mbron edhe informacionet ose ideté gé fyejné,
trondisin ose shqetésojné; té tilla jané kérkesat e pluralizmit, tolerancés dhe mendjes s€ hapur, pa té cilat
nuk mund té keté njé shoqéri demokratike. [l

Liria e shprehjes éshté e réendésishme pér respektimin e té gjitha té drejtave tjera té njeriut. Pa té, abuzimet
e shtetit me té drejtat e njeriut do té kalonin pa u hetuar gjé qé do té ¢conte né mungesé té llogaridhénies
s€ autoriteteve publike. Pér mé tepér, liria e shprehjes lehtéson shkémbimin edhe té informacioneve
kulturore, politike dhe shogérore. Ajo promovon njohuring, mirékuptimin dhe tolerancén né shoqéri
kulturore diverse si¢ jané ato né Europé. lil

Pér gazetaré dhe media liria e shprehjes éshté e réndésishme pér shkak té rolit t€ tyre né zbulimin e
sé vértetés, informimin e publikut, mbajtjen pérgjegjés té politikanéve, kérkimit té llogaridhénies nga
autoritetet publike dhe té drejtén qé té jené vazhdimisht skeptiké ndaj veprimeve té geverisé. N€ vecganti,
duke e informuar publikun, gazetarét i mundésojné publikut gé té marré pjesé né vendimmarrje dhe
né zhvillimin e demokracisé. Pér kété arsye, Gjykata Europiane e té Drejtave té Njeriut (GJEDNj) i sheh
gazetarét si mbikéqyrés publiké, roli i té ciléve éshté té shpérndajné informacione dhe ide ™ pérmes
mijeteve té ndryshme si televizioni, ¥ gazetat, ! mediat online M1 dhe mjeteve tjera té€ informimit.

Konsiderohet se éshté detyré e [shtypit] pér té& dhéné informacione dhe ide mbi ¢éshtjet politike, si edhe
né fusha té tjera té cilat kané interes publik. Jo vetém qé shtypi ka detyré té japé informacione dhe ide té
tilla por edhe publiku ka té drejté t'i marré ato.” Wil

Konventa Europiane pér té Drejtat e Njeriut dhe Lirive Themelore
Neni 10: Liria e Shprehjes

1. Cdokush ka té drejtén e liris€ sé shprehjes. Kjo e drejté pérfshin liriné e mendimit dhe liriné
pér té marré ose pér té dhéné informacione dhe ide pa ndérhyrjen e autoriteteve publike
dhe pa marré parasysh kufijté. Ky nen nuk i ndalon Shtetet gé t'u kérkojné ndérmarrjeve té
transmetimit audioviziv, televiziv ose kinematografik té pajisen me licencé.

2. Ushtrimi i kétyre lirive qé pérmban detyrime dhe pérgjegjési, mund t'u nénshtrohet atyre
formaliteteve, kushteve, kufizimeve ose sanksioneve té parashikuara me ligj dhe gé jané
té nevojshme né njé shoqéri demokratike, né interes té sigurisé kombétare, integritetit
territorial ose sigurisé publike, pér mbrojtjen e rendit dhe parandalimin e krimit, pér
mbrojtjen e shéndetit ose té moralit, pér mbrojtjen e dinjitetit ose té té drejtave té té tjeréve,
pér té ndaluar pérhapjen e té dhénave konfidenciale ose pér té garantuar autoritetin dhe
paanshmeériné e pushtetit gjygésor.



5.1 Te drejtat dhe pérgjegjésité e gazetaréve

Rolin e mbikéqyrésit publik gazetarét e luajné duke mbledhur dhe shpérndaré informacione gé jané né
interes té publikut. Mirépo, pérkundér shérbimit qé ata ia béjné shoqérisé liria e tyre e shprehjes nuk éshté
njé e drejté absolute. Profesioni i tyre pérfshin té drejta dhe obligime té cilét gazetarét jané té detyruar t'i
respektojné né ményré qé té pérfitojné mbrojtjen e duhur ligjore. Edhe Komisioni Europian rekomandon
g€ gazetarét té raportojné né pérputhje me parimet etike. [

Duhet ritheksuar se e drejta e lirisé sé shprehjes nuk €shté e pakufizuar edhe kur béhet fjalé pér raportime
gé jané me interes publik.X Shpérndarja e informacioneve nga gazetarét duhet té béhet né pajtim me té
drejtat dhe obligimet e tyre pa tejkaluar kufijté e caktuar sidomos kur vihet né piképyetje reputacioni dhe
té drejtat e té tjeréve.

Me té “drejta dhe pérgjegjési” té gazetaréve nénkuptohet gé gazetarét duhet té veprojné né mirébesim
dhe té ofrojné informata té sakta dhe té besueshme né pajtim me standardet etike té gazetarisé.XlTe
punosh né mirébesim dhe né pajtim me obligimin pér verifikimin e akuzave nénkupton qé — né varési té
nivelit té€ akuzave — gazetarét duhet té kené bazé faktike té mjaftueshme.

Sa mé serioze akuzat né raportime ag mé solide dhe té géndrueshme duhet té jené faktet e gazetarit
né té cilat i mbéshteté ato akuza.XVIPér mé tepér, liria e shprehjes nuk garanton té drejté absolute té
gazetaréve gé té ngrené akuza kriminale ndaj personave, nése gjaté kohés sé raportimit nuk ekzistojné
fakte té mjaftueshme pér té mbéshtetur njé gjé té tillé dhe pa ia ofruar palés té drejtén gé t'i pérgjigjet
akuzave.™Pra gazetarét duhet té kené né dispozicion faktet akuzuese para publikimit ose transmetimit
té informacionit.

Eshté eréndésishme qé mediatté bé&jné dallimin midis opinionit (gjykimitté vierave) dhe fakteve. Ekzistenca
e fakteve mund té demonstrohet ndérsa opinioni nuk éshté objekt i provueshmérisé (vértetimit).xIMirépo,
para sé njé medium té lirohet nga obligimi qé té verifikojé faktet duhet té ekzistojné rrethana té vecanta
dhe burime té besueshme né té cilat mund té mbéshtetet gazetari.*!Koluministét (opinionistét) kané té
drejté gé té bazohen né thashetheme, artikuj dhe deklarata té té tjeréve kur shkrimet e tyre kané té béjné
me ¢éshtje me interes publik dhe té kérkosh nga ata gé té vértetojné faktet gé komentojné konsiderohet
e paarsyeshme nése jo e pamundur. i

Shumicén e kohés gazetarét raportojné deklarata t€ té tjeréve ose u ofrojné té tjeréve njé platforme pér té
shprehur géndrimet e tyre. Gazetarét nuk mund té dénohen apo té mbahen pérgjegjés pér shpérndarjen e
deklaratave té béra nga té tjerét - pérvecg nése ka arsye té forta pér té béré njé gjé té tillé - sepse njé veprim
i tillé do t'i ndalonte mediat té diskutonin ¢éshtjet me réndési publike. ¥*

Megjithaté, duhet nénvizuar se gazetarét nuk mund té shkelin ligjin né pérpjekje pér té béré gazetari. Ata
nuk jané te liré nga obligimi i tyre qé té respektojné legjislacionin penal dhe e drejta e lirisé sé€ shprehjes
nuk i mbron né raste té tilla.*/Nése veprojné né kundérshtim me té ligjet penale, gazetarét béhen subjekt
i hetimeve penale. ¥

5.2 Rregullimi i medias né Shqipéri

Né Shqipéri nuk ka njé ligj té posagém qé rregullon median e shkruar. ®i Né Kushtetutén e Shqipérisg,
neni 22 dhe neni 23 garantojné respektivisht liriné€ e shprehjes, liriné e shtypit, té radios dhe televizionit si
dhe té drejtén pér informim. Ndérsa pér shtypin nuk ka ligje té posagme, rregullimi i medias audio-vizive



béhet me ané té Ligjit nr. 97/2013 daté 4.3.2013 pér Median Audio-vizive né Republikén e Shqipérisé. i

Gjithashtu, njé séré aspektesh ligjore qé kané lidhje me té drejtén pér informim, detyrimin pér respektimin
e té dhénave personale, mbrojtjen e burimeve si dhe sinjalizimin jané té pérfshira né legjislacionin
pérkatés té kétyre fushave.

AutoritetiiMedias Audio-Vizive (AMA) éshté autoriteti rregullator né fushén e shérbimeve té transmetimeve
audio dhe audiovizive dhe shérbimeve t€ tjera mbéshtetése né territorin e Republikés sé Shqipérisé.

Késhilli i Ankesave, " si instancé brenda AMA-s, ka pér objekt t€ punés pikérisht mbikéqyrjen e zbatimit
té kodit dhe rregulloreve té miratuara nga AMA, gé kané té béjné sidomos me respektimin e dinjitetit
e té drejtave té tjera themelore té njeriut, né ményré té vegcanté mbrojtjen e té miturve, té€ drejtés pér
informacion dhe sensibilizimit té opinionit publik, lidhur me respektimin e normave morale dhe etike né
programet e ofruesve té shérbimeve audiovizive.

Né bashképunim me institucionet dhe agjencité e tjera shtetérore si Komisioni pér Mbrojtjen e té€ Dhénave
Personale, Komisioneri pér Mbrojtjen nga Diskriminimi si dhe Agjencia pér Mbrojtjen e té€ Drejtave té
Fémijéve, ky Késhill nxjerr udhézime apo rekomandime lidhur me rastet e shkeljes sé standardeve
profesionale dhe etikés né media.

Rregullimiibrendshém i medias ose vetérregullimi ka mbetur njé sfidé e vazhdueshme dhe gatiindividuale
pér median né Shqipéri.

Kodi i Etikés, qé daton né vitin 1996 ™, mbetet mjeti i vetém i rregullimit t& brendshém té medias
(vetérregullimit). Ai pérfshin njé séré aspektesh té vetérregullimit, por nuk éshté detyrim ligjor dhe
zbatimi i tij mbetet né diskrecion té gazetarit si dhe organizatés mediatike ku ai punon. Kodi i paré i
Etikés né median shqiptare kishte si objekt gazetariné e shkruar. Pas konsultimeve me aktoré lokalé si
dhe organizatat e medias, ai u rishikua né vitin 2006 pér té pérfshiré dhe pasqgyruar zhvillimet e vrullshme
né median elektronike. Kodi i Etikés nuk pérfshin aktualisht median online, e cila ka lulézuar gjaté viteve
té fundit, duke mos iu pérgjigjur késhtu dilemave té gazetaréve lidhur me parimet etike né median online.

Kodi éshté mbéshtetur nga shoqatat kryesore té gazetaréve qé veprojné né vend. Megjithateé roli i dobét i
kétyre shoqatave, si dhe karakteri jodetyrues i Kodit ka sjellé shkeljen e vazhdueshme té€ tij dhe mungesén
e pasojave pér gazetarét apo mediat ku ata punojné. Kohét e fundit jané béré disa pérpjekje pér té krijuar
Avokatin e lexuesve, brenda gazetés.

Kushtetuta e Shqipérisé
Neni 22

1. Liria e shprehjes éshté e garantuar.

2. Liria e shtypit, e radios dhe e televizionit éshté e garantuar.

3. Censura paraprake e mjeteve té komunikimit ndalohet.

4. Ligji mund té kérkojé dhénien e autorizimit pér funksionimin e stacioneve té radios ose té
televizionit.

Neni 23

1. E drejta e informimit éshté e garantuar.

2. Kushdo ka té drejté, né pérputhje me ligjin, t¢ marré informacion pér veprimtariné e
organeve shtetérore, si dhe té personave gé ushtrojné funksione shtetérore.

3. Kujtdo i jepet mundésia té ndjeké mbledhjet e organeve té zgjedhura kolektive.



Me ndihmén dhe mbéshtetjen e OSBE-sé si dhe Delegacionit té Bashkimit Europian né Tirang, né vitin
2010 u themelua Klubi Shqiptar i Medias, njé strukturé qé pérmblidhte 14 transmetues/organizata
mediatike lokale.

Synimi i kétij klubi ishte pércaktimi dhe promovimi i interesave té gazetaréve, népérmjet konsultimeve té
gjéra me anétarét e tij. Njé tjetér objektiv ishte rritja e kapaciteteve té medias pér té zhvilluar njé mjedis
profesional pune. Klubi ishte menduar té konsiderohej si njé kanal i institucionalizuar komunikimi dhe
ndérveprimi me institucionet shtetérore, shogériné civile dhe organizata té tjera té ngjashme.

Fusha e veprimit té Klubit té Medias ishte e kufizuar, ndérsa sfida mé e madhe lidhej me autoritetin e
kétij mekanizmi pér té marré vendime té dakordésuara nga té gjitha anétarét si dhe pér t'i béré ato té
zbatueshme népérmijet njohjes sé autoritetit té tij. Klubi i Medias i pakésoi nismat e tij pas vitit 2013.

Aktualisht, ka njé Késhill t&¢ Medias té themeluar né vitin 2015 me mbéshtetjen e zyrés sé Késhillit té
Europés né Tirané. Ky késhilli pérbéré nga shtaté gazetaré/eksperté té medias ka si qéllim té standardizojé
praktikat mé té mira lidhur me etikén né media dhe nxitjen pér pérdorimin e praktikimin e tyre nga mediat
né vend.

5.3 Parimet editoriale

Parimet editoriale té medias ku punon jané njé udhézues i miré pér gazetarin né raportimin e rasteve
té krimit dhe té lajmeve nga gjykata. Ato drejtojné gazetarin lidhur me ményrat sesi ai/ajo siguron
informacionin, verifikimin e burimeve, sigurimin e dokumentacionit si dhe shkrimin e lajmit. Ato jané
gjithashtu njé mburojé etike pér té, né rastet né té cilat mund té ngrihen pyetje lidhur me sigurimin e
informacionit apo ményrén e raportimit.

Sidoqofté, jo té gjitha grupet mediatike né Shqipéri e kané njé dokument té tillé qé pérmbledh parimet
editoriale dhe mund té shérbejé si referencé né raste dilemash profesionale. Gazeta Shekulli dhe Gazeta
Shqip kishin Kodet e tyre té Etikés, ndérsa edhe Free and Fair Media Group, botues i Shqgiptarja.com
dhe e Report TV, ka miratuar parimet editoriale té saj. Transmetuesi publik shqiptar, RTSH, i miratoi né
Shtator 2016 Parimet Editoriale, dokument mbi té cilat bazohet puna e reporteréve dhe redaktoréve té
kétij institucioni. Ky dokument éshté njé udhérréfyes né raportimin nga fusha té ndryshme si politika,
kronika, aktualiteti, lajmet sociale.

Rrjeti Ballkanik pér Gazetari Investigative ka gjithashtu parimet e tij editoriale, bazuar mbi disa rregulla
té pérgjithshme té raportimit profesional. BIRN &shté njé organizaté e pavarur 1, e cila nuk lejon asnjé
institucion shtetéror, geveri, parti politike dhe interes komercial t'i influencojé parimet editoriale. BIRN nuk
mbéshtet asnjé parti politike, kauzé kombétare ose fe, ndérkohé gé raporton mbi njé shuméllojshmeéri
opinionesh politike né ményré té ndershme dhe té balancuar. Artikujt e opinioneve jané té ndara nga
lajmet, reportazhet, analizat dhe investigimet.

Pjesa e parimeve lidhur me raportimin e aktualitetit, krimit, ¢éshtjet nga gjykata pérbén njé pjesé té
konsiderueshme té kétyre parimeve.

Parimet kryesore editoriale té BIRN pérmblidhen si mé poshteé:

Saktésia: saktésia éshté e shenjté dhe nuk duhet té sakrifikohet pér shkak té shpejtésisé
Paanésia dhe diversiteti i opinioneve: gazetarét duhet té jené gjithmoné té liré nga
paragjykimet dhe nuk mund t'i fusin opinionet e tyre brenda lajmeve.

Ndershméria dhe pavarésia editoriale: Audienca e BIRN duhet té keté besimin gé
vendimmarrja e redaktoréve dhe gazetaréve nuk influencohet nga interesat politike,
komerciale ose private.



T'i shérbesh interesit publik: BIRN raporton ngjarje me réndési, bén pyetje té véshtira pér
zyrtarét publik dhe investigon punén e tyre, ndérsa mbron burimet e veta té informacionit.
Ndershméria: BIRN nuk i |é hapésiré steriotipeve racore, gjinore, moshés, etnisg, orientimit
seksual, paaftésisé, pamjes fizike dhe statusit social.

Privatésia: BIRN respekton privatésiné dhe nuk publikon komunikime private, pérve¢ né
rastet kur ka njé interes té qarté publik.

Démi dhe ofendimi: Gazetarét duhet té€ tregojné ndjeshméri ndaj burimeve vulnerabél dhe
fémijéve si dhe viktimave té traumés. Ato nuk duhet té pérdorin termin ‘kriminel’ pér té
dyshuarit gé nuk jané shpallur fajtor dhe duhet té respektojné té drejtén pér njé gjykim té
drejté. Gazetarét nuk duhet té pérdorim institucionet shtetérore si i vetmi burim dhe duhet
té mbrojné identitetin e déshmitaréve té€ mbrojtur.

Llogaridhénia: Ne jemi pérgjegjés ndaj lexuesve tané, ndaj i pranojmé gabimet tona dhe i
korrigjojmé ato shpejt.

Megjithaté, mediat e lartpérmendura pérgjithésisht pérbéjné pérjashtimin nga rregulli. Né njé pjesé té
madhe té medias, vendimi editorial merret mbi bazén e praktikave mé té mira ose rast pas rasti. Sa mé
garté té pércaktuara té jené parimet editoriale, aqg mé profesionale éshté media dhe aq mé cilésor éshté
informacioni gé i ofrohet publikut.

5.4 E drejta pér informim

Koncepti i té drejtés pér informim nuk éshté i ri pér reporterét dhe redaktorét shqgiptaré. Megjithése
zbatimi i tij né praktiké ka hasur shpesh né véshtirési apo pengesa, ligji pér té drejtén e informimit ka
ekzistuar qé prej vitit 1999.

Né shtator 2014, Kuvendi i Shqipérisé miratoi disa ndryshime rrénjésore né kété ligj, duke lehtésuar njé
akses mé té madh te dokumentet zyrtare pér publikun, afate mé efektive pér dhénien e informacionit si
dhe penalitete konkrete pér zyrtarét publiké gé refuzojné té béjné informacionin e disponueshém pér
publikun.

Né parim, njé gazetar éshté i afté té marré akses né shumicén e informacionit publik, dokumenteve apo
dhénave né Shqipéri népérmijet dorézimit té njé kérkese pér té drejté informimi.

Ligji i ri =il pérfshin njé numér konceptesh té reja né lidhje me kérkesat pér té drejté informimi,
pérfshiré riklasifikimin e dokumenteve sekrete, publikimin e informacionit té pjesshém si dhe pérdorimin
e teknologjisé sé informacionit pér ta béré informacionin e mbajtur nga institucionet publike té
disponueshém pér publikun.

Ligji detyron gjithashtu institucionet publike té& emérojné koordinatoré pér té drejtén e informimit dhe krijoi
institucionin e Komisionerit pér té Drejtén e Informimit, njé institucion apeli né rastet kur institucionet ose
refuzojné t'i pérgjigjen kérkesave ose japin informacion té pjesshém.

Kérkesat pér té drejté informimi drejtuar njé autoriteti té pérfshiré né kéto tri kategori mund té kérkojné
potencialisht informacionin né ¢do formé apo format, né letér apo elektronik, pavarésisht faktit se njé
informacion i tillé mund té jeté hartuar nga autoriteti apo mund té jeté marré nga institucione té tjera apo
individe.

Né Shqipéri, kérkesat pér té drejté informimi mund té plotésohen nga c¢do individ apo organizaté,
nénshtetas shqiptar apo i huaj. Njé kérkues mund té jeté individ, kompani apo organizaté jofitimprurése.

Sé fundmi ka njé rritje té ndérgjegjésimit pér legjislacionin e ri dhe njé tendencé né rritje t€ kérkesave



lidhur me aksesin né informacion drejtuar institucioneve publike.
Megjithaté, ende vérehen pengesa lidhur me zbatueshmériné e ligjit, gjé qé e véshtiréson punén e
gazetaréve né mbledhjen apo verifikimin e informacionit né burime zyrtare.

Gazetarét ankohen se transparenca nuk éshté ende né nivelet e duhura sidomos né gjykata, ku
informacionet mbi gjyget, datat, afatet dhe ¢éshtjet éshté véshtiré té gjenden online.

Sfidat apo véshtirésité gé lidhen e raportimin nga gjykata jané té shuméllojshme.

Pikésépari, rregulli universal lidhur me kété kérkon gé informacioni duhet té€ mblidhet né ményré etike dhe
ligjore. Ligjet gé duhet té konsultohen jané Ligji pér Mbrojtjen e té€ Dhénave Personale, ligji pér té Drejtén
pér Informim si dhe Kodi i Procedurés Penale dhe Civile.

Personi g€ intervistohet duhet té keté té drejtén té dijé nga cila media dhe né ¢faré konteksti do té
pérdoren prononcimet e tij. Duhet treguar maturi ndaj njerézve qé mund té mos jené té ndérgjegjshém
pér pasojat qé kané deklaratat gé ata japin. Nése gazetarit i mohohet né ményré té padrejté aksesi né
informacion, ai ka té drejté té informojé publikun e gjeré pér kété gjé. Thashethemet dhe fjalét e burimeve
anonime nuk duhet té botohen si lajm, pérveg rastit kur informacioni éshté me réndési jetike pér publikun
dhe né kété rast duhet béré e garté se informacioni éshté i paverifikuar.

Personat g€ intervistohen duhet té keté té drejtén té dijé nga cila media dhe né ¢faré konteksti do té
pérdoren prononcimet e tij. Duhet treguar maturi ndaj njerézve qé mund té mos jené té ndérgjegjshém
pér pasojat gé kané deklaratat gé ata japin.

Nése gazetarit i mohohet né ményré té padrejté aksesi né informacion, ai ka té drejté té informojé
publikun e gjeré pér kéte gjé.

Rast: Gjykata urdhéron SHISH té deklasifikojé dokumente té arkivés sé ish-Sigurimit

Pas njé beteje tetémujore gjyqésore té BIRN Albania me SHISH, me 18 Néntor 2016 Gjykata
Administrative e Tiranés vendosi gé dokumentet mbi numrin e personave té pérndjekur nga
ish-Sigurimi nuk jané sekret dhe duhet t'i béhen me dije publikut.

Gjykata Administrative e Tiranés urdhéroi Shérbimin Informativ Shtetéror qé té deklasifikojé
informacionin mbi numrin e personave qé pérndigeshin nga ish-Sigurimi i Shtetit né dekadén
e fundit té komunizmit-té dhéna qé derimé sot jané konsideruar “sekret” dhe jané mbaijtur té
kycura né arkive.

Vendimi u dha mé 17 néntor nga gjyqtari Gentian Hamiti, duke i dhéné té drejté njé beteje
tetémujore té BIRN Albania me Shérbimin Informativ-SHISH, pér dokumentet gé mbahen ende
té klasifikuara, por gé i shérbejné medias dhe opinionit publik pér té hedhur drité mbi metodat
famékeqe té pérndjekjes s€ qytetaréve shqiptaré nga policia sekrete e regjimit komunist.

Mé 6 mars 2016, gazetari Gjergj Erebara i BIRN Albania i kérkoi SHISH pérmes njé kérkese pér
té drejté informimi analizén vjetore té Sigurimit pér vitet 1980-1989 dhe numrin e personave
té ndjekur pér figura té ndryshme armiqésore, referuar dosjeve té kategorisé 2A pér té njéjtén
periudhé.

SHISH refuzoi t€ japé informacionin e kérkuar, duke pretenduar se ligji 8043 i vitit 1995 “Pér
kontrollin e figurés sé zyrtaréve dhe personave té tjeré gé lidhen me mbrojtjen e shtetit
demokratik” e ndalon até g€ té japé dokumente nga arkiva e ish-Sigurimit té Shtetit.

Pérgjigja negative u ankimua fillimisht te Komisioneri pér té Drejtén e Informimit dhe pas u
dérgua né gjykaté, pasi SHISH refuzoi né vazhdimeé si té jepte informacionet e kérkuara.

Pasi shqyrtoi aktpadiné e BIRN, gjygtari Hamiti doli né konkluzionin “se pretendimet e SHISH
pér klasifikimin e kétyre dokumenteve si sekret nuk géndrojné”. Gjykata e detyroi SHISH té
deklasifikojé informacionet dhe t'i véré né dispozicion té BIRN Albania.



Informacioni i klasifikuar

Publikimi i informacionit té klasifikuar né Shqipéri éshté i rregulluar nga ligji Nr. 8457, daté 11.02.1999
“Périnformacionin e klasifikuar si “Sekret Shtetéror”. Publikimi i informacionit té klasifikuar konsiderohet
vepér penale dhe éshté i dénueshém me gjobé dhe me burg deri né pesé vjet. Né Shqipéri askush nuk
éshté proceduar pér njé vepér té tillé penale pérgjaté dy dekadave té fundit.

Anonimizimi

Qé prej fillimit té vitit 2017-t€, gjykata e shkallés sé paré dhe ato té apelit né Shqipéri kané filluar té
anonimizojné vendimet e publikuara né bazat e té dhénave online. Procesi i fshirjes sé emrave té paléve
né proceset gjygésore u nxit nga dy udhézime té Komisionerit pér Mbrojtjen e té€ Dhénave Personale,
té léshuara né vitin 2011 dhe 2012. Té |éna prej disa vitesh né harresg, kéto udhézime u riaktivizuan né
gershor té vitit 2016 nga ministri i Drejtésisé né até kohé, Ylli Manjani pér t'u zbatuar fillimisht né fagen
online té Gjykatés sé Tiranés dhe mé pas né té gjitha gjykatat e vendit. Anonimizimi i vendimeve gjygésor
éshté kundérshtuar me forcé nga gazetarét gé mbulojné gjykatat, té€ cilét shprehen se kjo praktiké,
ndryshe nga se pretendohet, nuk ka pér géllim té mbrojé viktimat nga abuzimet né media por té mbrojé
zyrtarét publik té proceduar pér korrupsion dhe abuzim me pushtetin, si dhe té shmang llogaridhénien e
gjyqésorit ndaj publikut.

